
ATT DWAR TAXXA FUQ IL-VALUR MIŻJUD
(KAP. 406)

Regolamenti tal-2026 li jemendaw il-Ħames Skeda li tinsab mal-
Att dwar Taxxa fuq il-Valur Miżjud (Emenda Nru 2)

BIS-SAĦĦA tas-setgħat mogħtija bl-artikolu 75 tal-Att dwar
Taxxa fuq il-Valur Miżjud, il-Ministru responsabbli għall-finanzi,
għamel dawn ir-regolamenti li ġejjin:-

Titolu, għan u 
bidu fis-seħħ. 

Kap. 406.

1. (1) It-titolu ta’ dawn ir-regolamenti hu r-Regolamenti tal-
2026 li jemendaw il-Ħames Skeda li tinsab mal-Att dwar Taxxa fuq il-
Valur Miżjud (Emenda Nru 2) u dawn ir-regolamenti għandhom
jinqraw u jinftiehmu bħala ħaġa waħda mal-Ħames Skeda tal-Att dwar
Taxxa fuq il-Valur Miżjud, hawn aktar ’il quddiem imsejħa l-"Ħames
Skeda".

(2) Dawn ir-regolamenti jemendaw l-eżenzjoni applikabbli fuq
il-lottu u lotteriji tal-gvern, il-provvista ta’ servizzi ta’ aġenziji li
għandhom x’jaqsmu ma’ dan, u dawk il-provvisti l-oħra li għandhom
x’jaqsmu mal-logħob tal-ażżard.

(3) Dawn ir-regolamenti għandhom jidħlu fis-seħħ fl-1 ta’
Ottubru 2026.

Jemenda l-
Ħames Skeda.

2. Il-partita 9 tat-Taqsima Tnejn tal-Ħames Skeda għandha
tiġi sostitwita bil-partita ġdida li ġejja:

"Logħob tal-ażżard. 9. Imħatri, lotteriji u forom oħra ta’ logħob tal-
ażżard, hekk kif jistgħu jiġu approvati mill-Ministru.".

